
 

 

 

 

 

 

 

 

 

 

 



 

 

 

Lau herri, izen bat: Uharte 

2002ko maiatzean, Uhartek, Uhartehirik, Uharte Garazik eta Uharte Arakilek 

lau herrien arteko harremana indartzeko asmoz, senidetze hitzarmena sinatu 

zuten, “herritarren aurrerapen, garapen eta ongizatea lortze aldera”. 

Hitzarmenak lauen arteko ahizpatasuna bultzatu legez, hamaika kultur eta 

kirol jarduera zein natur, turismo eta merkataritza ekintzak sustatzea 

aurreikusi zituen. 

 

 

 

Hastapenak politak izan ziren. Herrien arteko elkar ezagutza bultzatzeko 

helburuarekin, hainbat jarduera gauzatu zituzten, besteak beste, ikasleen eta 

kirol taldeen arteko trukaketak. Harremana, baina, emeki-emeki itzaltzen joan 

zen, eta soilik bisita instituzionaletara mugatu zen, eta hauek gero eta urriagoak 

izaten hasi ziren. 

2018an, baina, ahizpatasuna indartzeko helburuarekin, Uhartek eta Uharte 

Arakilek Udalbiltzako “Hurbiltzen” programagan parte hartzea erabaki zuten. 

Horiek horrela, elkar-ezagutza sustatzeko nahiarekin,  mendiko gida bat egitea 

proposatu zuen garai hartako Ingurumen eta Turismo zinegotzi Juan Mari 

Feliúk. Hala, eskuorriaren bidez, Ibañetaren alde bietara kokatzen diren herrien 

bizimodua, kultura eta ondarea ezagutzeko aukera eskainiko da, 2002ko 

senidetze hitzarmenak biltzen dituen helburuei men eginez.    

Hitzetatik ekintzetara salto egiteko prozesua, ordea, aurreikusi baino luzeagoa 

izan da. Izan ere, harremanak berriro berreraiki behar izan dira 4 Uharteen 

artean, eta horretarako udalerri bakoitzaren errealitatera egokitu behar izan da: 

tartean, hamaika dei, hamaika bilera… egin behar izan dira eskuorria 

argitaratu aurretik.    

 

Aurkezpena 

2022ko ekainaren 22an, 4 Uharteen arteko harremana berretsi zen 

Uhartehiriko Zoiartzeko baselizan. Ekitaldian, Claire Dutaret (Uharte Garaziko 

auzapeza), Joseph Ithurbide (Uhartehiriko auzapeza), Alfredo Arruiz (Uharteko 

alkatea) eta Txomin Huarte (Uharte Arakilgo alkatea), egon ziren, Ipar Euskal 

Herriko bi herrietako hautetsiekin batera. Halaber, Udalbiltzako lehendakari 

Jabi Asurmendi eta Euskal Hirigune Elkargoko turismo arduradun eta 

lehendakariorde Daniel Oltzomendi egon ziren.  

Aurkezpenean, Juan Mari Feliú mendizaleak idatzi duen gidaren berri eman 

zien gerturatu zirenei, eta aurki daitezkeen xehetasunen inguruan mintzatu 

zen, hala nola Itxasperri eta Atondoko baselizak; Ibañeta mendia, Aranbeltzeko 

monasterioa edo Uhartehiriko, Latsagako eta Aranbeltzeko gazteluak.  

Ibilbidea 

Lau Uharteen ibilbideak GR-65 eta E3 europarraren seinaleztapena jarraitzen 

du, eta oinez edo bizikletaz egiteko aukera eskaintzen du, sei txanpa edo 

etapatan: Uhartehiritik Uharte Garazira (29 km), Uharte Garazitik Orreagara 

(24 km), Orreagatik Iruñerriko Uhartera (37 km), Iruñerriko Uhartetik 

Aratzurira (27 km), Aratzuritik Irurtzunera (23 km) eta Irurtzundik Uharte 

Arakilera (15 km), Artxuetako gailurreraino luzatzeko aukerarekin (28 km). 

Edukiak euskaraz, gaztelaniaz eta frantsesez daude.  

 

 

 

Argia ikusi berri duen gida dagoeneko 4 Uharteetako kultur etxeetan, udaletan 

eta turismo bulegoetan dago eskuragarri.   

Zalantzarik gabe, ekainaren 22ko hitzordua mugarri bat izan da dagoeneko 20 

urte bete dituen senidetzea indartzeko. Mendiko gidak 4 udalerrien elkar 

ezagutza sustatzeko aukera eskainiko du, eta hemendik aurrera ere ekintza 

gehiago gauzatzeko konpromisoa berretsi dute Ibañetaren alde bietako 

udalerriek.  



 

 
   

 

 

 

 

 

 



 

 
   

 

 

 

 

 

 

 



 

    

 

 

 

4 uharte, prentsan 

 

El Diario Vasco (2022ko ekainaren 25ean) 

Albiste osoa: https://www.diariovasco.com/planes/uhartez-uharte-mendiz-

20220625125939-nt.html 

 

 

 

 

 



 

    

 

 

 

Diario de Noticias de Navarra (2022ko ekainaren 28an) 

Albiste osoa: https://www.noticiasdenavarra.com/navarra/2022/06/28/4-uhartes-unidos-ruta-

montana-5729851.html 

 

 

 

 

 

 

 

 



 

    

 

 

 

 

Kazeta.eus (2022ko ekainaren 27an) 

Albiste osoa: https://www.kazeta.eus/eu/info_kz/20220627/lau-uharteak-mugarik-gabe-

mendiko-ibilaldi-batek-loturik 

 

 

 


